[bookmark: _GoBack]9-mavzu: Aktivlarning qadrsizlanishi.
Reja:
1. Qadrsizlangan bo‘lishi mumkin bo‘lgan aktivni aniqlash.
2. Aktivning foydalanishdagi qiymatini baholash.

1. Qadrsizlangan bo‘lishi mumkin bo‘lgan aktivni aniqlash.
[bookmark: SL32223]36-sonli “Aktivlarning qadrsizlanishi” nomli buxgalteriya hisobining xalqaro standartining maqsadi tadbirkorlik sub’ekti tomonidan qo’llaniladigan shunday tartiblarni belgilashdan iboratki, bunda uning aktivlari ularning qoplanadiganqoplanadigan qiymatdan ortiq bo’lmagan summada hisobga olinganligi ta’minlanadi. Aktiv uning balans qiymati aktivdan foydalanish yoki uni sotish orqali qoplanadigan summadan oshsa, ushbu aktiv o’zining qoplanadigan qiymatidan ortiq summada hisobga olingan bo’ladi. Agarda ushbu holat yuz bersa, aktiv qadrsizlangan deb hisoblanadi va mazkur Standart tadbirkorlik sub’ektidan qadrsizlanish zararini tan olishni talab etadi. Ushbu Standart tadbirkorlik sub’ekti qadrsizlanish zararini qachon qayta tiklashi kerakligini hamda ochib berilishi lozim bo’lgan ma’lumotlarni belgilaydi.
[bookmark: F15649716]Ma’lumotlarning tashqi manbalari:
1. shunday kuzatiladigan ishoralar mavjudki, bunda aktivning qiymati vaqt o’tishi yoki me’yoriy foydalanish natijasida kutilishi mumkin bo’lgan kamayishga nisbatan davr mobaynida sezilarli darajada kamaygan.
2. [bookmark: SL148485] tadbirkorlik sub’ektiga nisbatan salbiy ta’sirga ega jiddiy o’zgarishlar tadbirkorlik sub’ekti faoliyat ko’rsatadigan texnologik, bozor, iqtisodiy yoki yuridik muhitda yoki aktiv tegishli bo’lgan bozorda davr mobaynida sodir bo’ldi, yoki yaqin kelajakda sodir bo’ladi.[footnoteRef:1] [1:  IAS 36 (Buxgalteriya hisobining xalqaro standarti 36) Aktivlarning qadrsizlanishi (tarjima). www.mf.uz – O’zbekiston Resppublikasi Moliya Vazirligi] 

3. [bookmark: SL148487]bozor foiz stavkalari yoki investitsiyalar bo’yicha boshqa bozor foydalilik ko’rsatkichlari davr mobaynida oshdi va ushbu oshishlarning foydalanishdagi aktivning qiymatini hisoblashda qo’llanilgan diskont stavkasiga ta’sir etish hamda aktivning qoplanadigan qiymatini ahamiyatli kamaytirish ehtimoli mavjud.
4. [bookmark: SL148489]tadbirkorlik sub’ektining sof aktivlarining balans qiymati uning bozor kapitalizatsiyasidan ko’proqdir.
[bookmark: F15649718]Ma’lumotlarning ichki manbalari:[footnoteRef:2] [2:  IAS 36 (Buxgalteriya hisobining xalqaro standarti 36) Aktivlarning qadrsizlanishi (tarjima). www.mf.uz – O’zbekiston Resppublikasi Moliya Vazirligi] 

1. [bookmark: F7404163]aktivning ma’naviy eskirishi yoki jismoniy shikastlanishiga dalil mavjud.
2. [bookmark: F7404164]tadbirkorlik sub’ektiga nisbatan salbiy ta’sirga ega jiddiy o’zgarishlar aktivdan foydalanilgan yoki foydalanilishi kutilgan darajada, yoki undan foydalanish holatida, davr mobaynida sodir bo’ldi, yoki yaqin kelajakda sodir bo’lishi kutiladi. Ushbu o’zgarishlar aktivdan foydalanilmagan holatni, aktiv tegishli bo’lgan faoliyatni to’xtatish yoki qayta tashkil etish rejalarini, aktivni avval kutilgan sanadan oldin hisobdan chiqarish rejalarini va aktivning foydali xizmat muddatini noaniqdan aniq sifatiga qayta baholashni o’z ichiga oladi.
3. [bookmark: F7404172](aktivning ishlatilishidan iqtisodiy natijalar kutilganidan salbiyroq bo’lganligini, yoki bo’lishini, ko’rsatadigan dalil ichki hisobot asosida aniqlangan.
4. [bookmark: F15649793] sho’’ba tadbirkorlik sub’ekti, qo’shma korxona yoki qaram tadbirkorlik sub’ektidagi investitsiya uchun, investor investitsiya bo’yicha dividendni tan oladi va shunday dalil mavjudki, bunda:
[bookmark: F15650633]-	alohida moliyaviy hisobotlardagi investitsiyaning balans qiymati jamlangan moliyaviy hisobotlardagi investitsiya ob’ektining sof aktivlarining, jumladan tegishli gudvillning, balans qiymatlaridan oshadi; yoki
[bookmark: F15650635]-	dividend e’lon qilingan davrda dividend sho’’ba tadbirkorlik sub’ekti, qo’shma korxona yoki qaram tadbirkorlik sub’ektining jami umumlashgan daromadidan oshadi.
2. Aktivning foydalanishdagi qiymatini baholash.
36-sonli “Aktivlarning qadrsizlanishi” nomli buxgalteriya hisobining xalqaro standarti qoplanadigan qiymatni aktivning yoki pul mablag’larini hosil qiladigan birlikning chiqib ketish xarajatlari chegirilgandagi haqqoniy qiymati bilan uning foydalanishdagi qiymati o’rtasidagi yuqorirog’i sifatida ta’riflaydi. Ushbu talablar «aktiv» atamasidan foydalanadi, ammo ular alohida aktivga yoki pul mablag’larini hosil qiladigan birlikka nisbatan teng tarzda qo’llaniladi.
[bookmark: SL32241]Ham chiqib ketish xarajatlari chegirilgandagi aktivning haqqoniy qiymatini ham uning foydalanishdagi qiymatini aniqlash har doim ham zarur emas. Agarda ushbu summalarning biri aktivning balans qiymatidan oshsa, aktiv qadrsizlanmagan bo’ladi va ikkinchi summani baholash zarur bo’lmaydi.
[bookmark: SL32242]Hattoki ma’lum aktiv uchun faol bozordagi belgilangan narx mavjud bo’lmasa ham, chiqib ketish xarajatlari chegirilgandagi haqqoniy qiymatni baholash mumkin bo’ladi. Biroq, ayrim holatlarda chiqib ketish xarajatlari chegirilgandagi haqqoniy qiymatni baholash imkoniyati bo’lmasligi mumkin, chunki joriy bozor sharoitlarida baholash sanasida bozor ishtirokchilari o’rtasida aktivni sotish bo’yicha odatiy operatsiyaning sodir bo’lishi mumkin bo’lgan narxni ishonchli baholash uchun asos mavjud bo’lmaydi. Bunday holatda, tadbirkorlik sub’ekti aktivning foydalanishdagi qiymatidan uning qoplanadigan qiymat sifatida foydalanishi mumkin.[footnoteRef:3] [3:  IAS 36 (Buxgalteriya hisobining xalqaro standarti 36) Aktivlarning qadrsizlanishi (tarjima). www.mf.uz – O’zbekiston Resppublikasi Moliya Vazirligi] 

[bookmark: SL32243]Agarda aktivning foydalanishdagi qiymati uning chiqib ketish xarajatlari chegirilgandagi haqqoniy qiymatidan ahamiyatli tarzda oshishiga kutish uchun hech qanday sabab bo’lmasa, aktivning chiqib ketish xarajatlari chegirilgandagi haqqoniy qiymatidan uning qoplanadigan qiymat sifatida foydalanish mumkin. Bu ko’p hollarda sotish uchun mo’ljallangan aktiv holatida bo’ladi. Bunga sabab shuki, sotish uchun mo’ljallangan aktivdan uning sotilishiga qadar uzluksiz foydalanishdan keladigan kelgusi pul oqimlari sezilarsiz bo’lish ehtimoli tufayli, aktivning foydalanishdagi qiymati asosan sotishdan olinadigansof tushumlardan tashkil topadi.

Nazorat va mulohaza uchun savollar
1. 36-sonli buxgalteriya hisobining xalqaro standarti maqsadi nimadan iborat?
2. Aktivlarning qadrsizlanishi deganda nimani tushunasiz?
3. Aktivning foydalanishdagi qiymati deganda nimani tushunasiz?
4. Baholash tushunchasiga ta’rif bering?
5. Zararlarni tan olish qanday amalga oshiriladi?
6. Ma’lumotlarning ichki manbalari nimalar kiradi?
7. Ma’lumotlarning tashqi manbalari nimalar kiradi?

